Aalisarnermut, Piniarnermut Nunalerinermullu Naalakkersuisoq

Medlem af Naalakkersuisut for Fiskeri, Fangst og Landbrug

Inatsisartuni ilaasortamut Alega Hammond (Siumut)

Umiatsiaararsorluni aalisartunut atuisunut akiliuteqartitsineq aamma tunisisin-
naaneq pillugit apeqqummut nr. 99-imut akissuteqaat.

Inatsisartut suleriaasianni § 36 naapertorlugu aalisarnermut atatillugu atuisunut akiliute-
gartitsisarneq pillugu apeqquteqgarputit. Apeqqut uannut akisassanngortinneqgarpog.

Apeqqut:

Apeqqutigineqartoq tassaavoq umiatsiaararsorluni aalisartoq galeralinniarsinnaanermut
akuersissummut 1.500 kr.-inik akileereersimasoq suannik tunisinissaminut sooq
itigartinnegarsimanersoq kiisalu aalisakkanik allanik soorlu saarullinnik geeqqanillu.

Akissut:

Aalisakkanik niogqutegartartut maanna EU-p IUU-mik peqqussutaa naapertorlugu, aali-
sartut aalisakkanik tuniniaavinnut tunisaminnut akuersissutaat immikkut eqqumaffigi-
niarpaat. Tamanna pissuteqarpoq IUU-imik peqqussutip taaneqgartup aalisakkat qale-
ruallilu EU-p niuerfiinit ilaatinneq ajormagit, tassani nioqqutissiat pineqartut inatsisinik
malinnilluni pisarinegartarnerat uppernarsarneqarsinnaanngikkaangata. Tamanna aali-
sartup pineqartup aalisakkanik allanik qaleraliunngitsunik tuniseqqusaannginneranut
tunngaviusinnaavoq. Ajuusaarnaqaaq pinegartoq suattaminik tunisisinnaasimanngim-
mat, kisianni ilimagineqgarsinnaavoq pisumut pissutaasoq tassaasinnasoq, pineqgartup
aalisakkanut allanut qaleraliunngitsunut aalisarsinnaaanermut akuersissutegannginnera.

Qeeqqgat akuersissutitaganngillat kisianni saarullinnut, galeralinnut aamma nipisanut
akuersissuteqarnissaq inatsisit malillugit piumasaqaataavoq. Taamaattorli inuussutissar-
siutigalugu piniarnermut allagartagartut suanniarnissamut akuersissummik tuninegar-
tarput.

Umiatsiaararsorluni aalisartunut akuersissuteqgarfiginegartussamut siullermut ginnute-
garnermi 1.500 kr.-inik akiliinissag atuuppoqg. Tamatuma kingornatigut akuersissuteqgar-
figineqartussat allat akeqassanngillat, taamaattorli akuersissuteqarfiginegartussanut ta-
makkununnga pisarnertut ginnutegartogassaagq.

Umiatsiaararsorluni aalisartup aalisakkanut allanut akuersissummik ginnuteqartussaa-
neranut tunngaviuvoq, Kalaalllit Nunaanni Aalisarsinnaanermut Nakkutillisogarfiup
aalisartut kikkut aalisakkanik sorlernik aalisarnerannik nalunaarsuiffeqarnissaq
pisariagartimmagu.

Aalisarnermut atatillugu atuisunut akiliuteqartitsisarnerup eqqunnegarneranut atatillugu
aalisartut pineqartut malittarisassat nutaat pillugit peqqissaartumik paasitinnegarnissaat
pingaartinneqarluinnarpoq.

Aalisartut ataasiakkaat aalisakkap siullermik akuersissuteqarfiginegartussaatitaasup pis-
sarsiarereerneratigut akuersissutinut kissaatigisaminnut tulliuttunut ginnuteqarnissartik
eqqumaffigisimanngippassuk, ajuusaarnarpoq.

Malittarisassat nutaat atuutilersikkiartuaarnerannut atatillugu ajornartorsiutit pinngitsoor-
tinnissaat ajornartarpoq. Ajornartorsiut allaaserinegartoq atuisunut akiliuteqartitsisarneq
pillugu malittarisassanik nutaanik atuutilersitsiartuaarnermut atatillugu ajornartorsiute-
garnermik ersersitsivoq. Ajornartorsiutit taamaattut pinngitsoortinniarlugit pitsaasumik
paasisitsiniaanikkut pinaveersimatinnegartussaavoq aamma Aalisarneq, Piniarneq
Nunalerinerlu pillugit Naalakkersuisogarfimmi maannakkut siunissamilu malittarisassat
tamakkununnga tunngasut pillugit pitsaasumik paasisitsiniaasarnissaq anguniarparput.

